
Юртимизнинг 
барча ҳудудларида 

бўлгани каби, вилояти-
мизда  ҳам болажонлар 

учун қувонч ва шодликка 
тўла – “Президент арчаси” 
театрлаштирилган байрам 

томошалари бўлиб ўтмоқда. 
Янги йил арафасида ташкил 
этилган бу тадбирлар бола-

жонлар қалбига илиқлик ула-
шиб, уларнинг юзида табассум, 

кўнглида қувонч уйғотмоқда.

HAQSEVAR ONA YURT, MANGU BO`L OBOD!

¤ЗБЕКИСТОН ХАЛ£ИГА 
ЯНГИ ЙИЛ ТАБРИГИ

Yangi yil barchamizga muborak bò lsin!

Viloyat 
bo‘ylab

TOSHKENT viloyati hoki-
mi Zoyir Mirzayevning Bashqirdiston 
rahbari Radiy Xabirov bilan onlayn 

muloqoti bo‘lib o‘tdi. Uchrashuvda bir 
qator muhim loyihalarni amalga oshirish 
masalalari muhokama qilindi. Muloqot yakuni-
da tomonlar kelgusi yilda ham hamkorlik aloqa-
larini kengaytirish va qo‘shma loyihalarni yo‘lga 
qo‘yishga kelishib oldilar.

TOSHKENT viloyati hokimligi tashabbusi 
bilan viloyatdagi ehtiyojmand oilalarda voyaga 
yetayotgan 210 nafar o‘smir uchun qishki kiyim-
lar olib berildi. Shuningdek, manzilli ro‘yxatga 
kiritilgan 210 nafar bolaga biriktirilgan 100 ga 
yaqin rahbarlar ularni o‘zlari savdo nuqtalari-
ga olib borib, bosh-oyoq qishki kiyimlar hadya 
qilib, quvontirishdi. 

OLMALIQ shahridagi “Metallurg” mada
niyat saroyida “Maqomni birga kuylaymiz” 
mavzusida badiiy-musiqiy kecha bo‘lib o‘tdi. 
Ma’naviy-ma’rifiy tadbir mumtoz maqom san’ati-
ni keng targ‘ib etish, uning boy an’analarini 
aholi orasida yanada ommalashtirish maqsadi-
da tashkil etildi. Tadbirda maqom yo‘nalishidagi 
qo‘shiqlardan namunalar ijro etilib, ishtirokchi-
larga ko‘tarinki kayfiyat ulashildi.

VILOYAT hokimligida “2026 yil uchun 
O‘zbekiston Respublikasining Davlat byud-
jeti to‘g‘risida”gi Qonun va soliq-byudjet siyo-
satidagi asosiy o‘zgarishlarga bag‘ishlangan 
yig‘ilish bo‘lib o‘tdi. Unda qonunning maz-
mun-mohiyati hamda soliq siyosatidagi asosiy 
yangiliklar haqida batafsil ma’lumot berildi. Ma-
halliy byudjetlarning moliyaviy mustaqilligini 
oshirish, soliq tushumlarini samarali boshqa
rish va byudjet intizomini mustahkamlash 
bo‘yicha aniq vazifalar belgilandi.

"Toshkent viloyati suv ta’minoti" AJning 
YANGIYO‘L tumani filiali binosi foydalanishga 
topshirildi. Shu munosabat bilan tashkil etilgan 
tadbirda tuman hokimi, viloyat suv ta’minoti 
korxonasi mutasaddilari, nuroniylar, jamoatchi-
lik faollari hamda OAV vakillari ishtirok etdilar. 
Yangi bino zamonaviy kompyuter hamda me-
bellar bilan to‘liq jihozlangan bo‘lib, xodimlar 
uchun qulay mehnat sharoitlari yaratilgan.

NURAFSHON shahridagi "O‘zbegim" to‘yxo
nasida Obodonlashtirish boshqarmasi xodim
lari uchun tantanali bayram tadbiri tashkil etil-
di. Unda sohada fidokorona mehnat qilayotgan 
bir guruh xodimlarga tashakkurnoma va es-
dalik sovg‘alari tantanali ravishda topshiril-
di. Shuningdek, xodimlarga ro‘zg‘or uchun 
zarur bo‘lgan qishloq xo‘jaligi va oziq-ovqat 
mahsulotlari jamlanmasi ham taqdim etildi.

Тантанали очилиш 
маросимида Ўзбекистон 
Республикаси Олий суди 
раиси Бахтиёр Исломов, 
вилоят ҳокимлиги масъул­
лари, вилоят судларида 
фаолият юритувчи судья-
лар, “Нуроний” жамғарма-
си аъзолари, фахрийлар 
ҳамда жамоатчилик ва-
киллари иштирок этишди.

Замонавий талаблар 
асосида барпо этилган 
бинода суд тизими фао-
лиятини янада самарали 
ташкил этиш ҳамда фуқа-
ролар учун қулай, очиқ 
ва шаффоф шароитлар 
яратилган.

Маросимда сўз олган-
лар суд-ҳуқуқ тизимида 
амалга оширилаётган 

кенг кўламли ислоҳотлар, 
судлар фаолиятининг 
очиқлигини таъминлаш, 
фуқароларнинг одил суд-
ловга бўлган ишончини 
янада мустаҳкамлаш ма-
салаларига алоҳида тўх-
талдилар.

Ана шундай тадбир-
лардан бири Олмалиқ 

шаҳридаги “Метал-
лург” маданият са-

ройида ташкил 
этилди. Унда 18 

ёшгача бўлган 
ота-она қара-

моғисиз қол-
ган болалар, 

о и л а в и й 
болалар 

уйлари ва “Му-
рувват” уйи 
т а р б и я л а -
нувчилари, 
шунингдек, 
хизмат бур-
чини бажа-
риш чоғида ҳалок бўлган ҳарбий 
хизматчиларнинг фарзандлари 
иштирок этишди.

Таъкидлаш керакки, болалар 
учун тайёрланган ранг-баранг саҳ-

на кўринишлари, эртак қаҳра-
монлари иштирокидаги театр-
лаштирилган томошалар ва 
куй-қўшиқлар байрамга алоҳида 
шукуҳ бағишлади.

Тадбирда сўзга чиққан вило-
ят ҳокими Зойир Мирзаев бола-
жонларни Янги йил айёми билан 
самимий табриклаб, уларга эзгу 
тилакларини изҳор қилди. Шунинг­

дек, тадбир иштирокчиларига энг 
қувончли лаҳзалар ҳадя этилди, 
яъни болажонларга “Президент 
совғаси” тантанали равишда топ-
ширилди.

Барча шодлик 
сенга б´лсин,

болажон!

Адолат ошёни

ИСЛО¥ОТЛАР 
ХАРИТАСИ

Нурафшон шаҳридаги 
“Nurafshon bisiness city” 
ҳудудида Тошкент вилоя
ти суди учун мўлжаллан-
ган янги бино фойдала-

нишга топширилди.

Сўнгги йиллар-
да Ўзбекистон 
ҳаётида туб бу-
рилиш юз берди. 
Бу давр мамлакат 
тарихи учун шун-
чаки янгиланиш 
эмас, балки давлат 
ва жамият муносабат-
ларида, инсон тақдирига бўлган ёндашувда мутлақо янги та-
факкур шаклланган босқич сифатида намоён бўлмоқда. Янги 
Ўзбекистон деганда, энг аввало, инсон қадрини улуғлаш, 
унинг ҳуқуқ ва манфаатларини таъминлаш, муносиб турмуш 
шароитларини яратишга қаратилган давлат сиёсати эканини 
одамлар тушуниб бормоқда.

Қадрли ватандошларим!
Сиз, азизларни, кўп миллатли бутун халқимизни ки-

риб келаётган янги 2026 йил билан чин юракдан мубо-
ракбод этаман.

Ўтиб бораётган йил халқимиз ҳаётида катта ўзга­
ришлар, эртанги кунга мустаҳкам ишонч ва улкан на-
тижалар йили бўлди.

Дунёдаги мураккаб вазиятга қарамасдан, биз ўз ол-
димизга қўйган барча мақсад ва марраларга эришдик. 
Ўзбекистон ялпи ички маҳсулоти ҳажми илк бор 145 мил-
лиард доллардан ошди ва мамлакатимиз ўрта даромад-
ли давлатлар қаторидаги ўрнини мустаҳкамлади.

Иқтисодий ўсиш самараси одамларимиз ҳаётида, 
оилалар даромадида, маҳаллалар қиёфасида, ёшла-
римизнинг келажакка бўлган ишончида яққол намоён 
бўлмоқда.

Ўтаётган йилда ҳар бир оила, ҳар бир хонадонда 
хурсандчиликлар, бахтли онлар кўп бўлди.

Янги уйга кўчиб кирган, ўз бизнесини йўлга қўйган 
ёки кенгайтирган, даромади ошган, илм-фан, спорт, 
маданият ва бошқа соҳаларда ўзи ёки фарзандлари-
нинг ютуқларидан қувонган миллионлаб оилаларнинг 
шодлиги 2026 йилдаги мақсадларимизга эришиш йў-
лида бизга албатта катта куч беради.

Азиз юртдошларим!
Биз келгуси йилда ҳам ҳар бир оиланинг бахт­

ли, фаровон ва соғлом ҳаёт кечириши, ёшла-
римизнинг сифатли таълим олишлари, келажак 
касбларини эгаллашлари ва спорт билан мунтазам 
шуғулланишлари учун янги-янги имкониятларни 
ишга соламиз!

Биз 2026 йилни “Маҳаллани ривожлантириш ва 
жамиятни юксалтириш йили” деб эълон қилдик.

Янги йилда минглаб маҳаллалар инфратузилмаси-
ни яхшилаб, уларга Янги Ўзбекистон қиёфасини олиб 
кирамиз.

Барча иқтисодиёт тармоқларини технологик ва ин-
новацион ўсиш моделига ўтказамиз. Халқимизнинг да-
ромади ва харид қобилиятини ошириш ишларини яна-
да жадаллаштирамиз.

Аҳолининг ёрдамга муҳтож қатламлари, муҳтарам 
кексаларимиз, қадрли хотин-қизлар ва навқирон ёшла-
римизни қўллаб-қувватлашни кенгайтирамиз.

Экологияни яхшилаш, “яшил” энергетикани ривож­
лантириш ва сув ресурсларидан оқилона фойдаланиш 
бўйича таъсирчан чораларни давом эттирамиз.

Бир сўз билан айтганда, янги 2026 йилда ҳам барча 
ислоҳотларимиз, саъй-ҳаракатларимиз одамларимиз 

яхши яшаши ва бизнес учун энг қулай шароитларни 
яратишга қаратилади.

Тажрибали маҳалла раислари ва фаоллари, зиё-
лилар, тадбиркорларимиз, серғайрат ёшларимиз, кенг 
жамоатчилигимиз, ҳар бир ватандошимиз ушбу олижа-
ноб ишларга муносиб ҳисса қўшади деб ишонаман!

Азиз ватандошларим!
Янги йил арафасида ҳар бир оила яхши ниятлар қи-

лади, ҳар бир инсон қалбида ёрқин орзу-умидлар жўш 
уради.

Ҳар биримизнинг пок ниятларимиз, эзгу мақсадла-
римиз 2026 йилда албатта амалга ошсин!

Янги йил ҳар бир оилага сиҳат-саломатлик, бахт-са-
одат, қут-барака, юртимизга юксак тараққиёт, тинч-
лик-хотиржамлик олиб келсин!

Яратган Парвардигор Ватанимизни асрасин, халқи-
миз ҳаётини янада яхшилаш йўлидаги ишларимизда 
мададкор бўлсин!

Янги йил барчамизга муборак бўлсин, азизларим!

Шавкат МИРЗИЁЕВ,
Ўзбекистон Республикаси 

Президенти



 Самимият

Тошкент вилояти ҳокими Зойир Мирзаев  Янги йил 
арафасида антиқа  байрам сценарийсини тузди – унга 
кўра, ҳокимликда ходимларнинг фарзандлари меҳмон 

бўлишди.

 Муносабат

“O‘ZMETKOMBINAT”
aksiyadorlik jamiyati jamoasi

yurtdoshlarimizni 2026-yil bilan qutlaydi!
Mamlakatimiz ravnaqi, xalqimiz farovonligi yo‘lidagi

ezgu ishlaringizda ulkan zafarlar tilaydi!
Yangi yil yurtimiz uchun xayrli, fayzli va barakali yil bo‘lsin!

Bayram muborak, azizlar!

¥АМ ОТАМ,
¥АМ ОНАМ –
МА¥АЛЛАМ...

Янги йил арафасида Президентимизнинг 
Олий Мажлис ва Ўзбекистон халқига йўллаган 
Мурожаатномасини зўр ҳаяжон билан тингла-
дик. Тарихдан маълумки, халқи олдида ҳисоб-
дор ҳукмдорлар юрти доимо фаровон бўлган. 
Бундай хушнудлик юртимизда ҳам давом этаёт-
гани нечун қувонтирмасин? 

Мурожаатномада халқимизнинг турмуш фаро-
вонлиги, миллатимиз ривожи учун муҳим бўлган 
вазифалар тилга олинди. Ўзбекистоннинг халқаро 
майдондаги обрў-эътибори тобора мустаҳкамла-
ниб бораётгани таъкидланди. Буни юрагида Ватан 
севгиси бўлган ҳар бир юртдошимиз англамоқда. 
Халқаро ва республикамиз оммавий ахборот 
воситаларида ватандошларимизнинг оламшумул 
ютуқлари ҳақида бот-бот ёзилмоқда. Биримиз 
Беруний ва Хоразмийлар изидан бориб илмда, 
биримиз саркарда боболаримиз каби спортда, 
бошқамиз Навоий ва Беҳзодларни ғойибона устоз 
деб адабиёт ва санъатда ўз сўзимизни айтмоқда-
миз. Албатта, ҳар бир ғалаба ортида Юртбоши-
мизнинг адолатли сиёсати турибди.

2026 йил – “Маҳаллани ривожлантириш ва 
жамиятни юксалтириш йили” деб эълон қилин-
ди. Маълумки, дунёда муқобили йўқ маҳалла 
институти фақатгина бизда бор. Ўзбекнинг ях-
ши-ёмон куни маҳалладошлар билан. “Туққан 
ерда туғинг тик”, деган ота-боболаримиз. 
Дарҳақиқат, эл-юрт бирлашмоғи ҳам мана шу 
гўшадан бошланади. Агар маҳаллаларимиз фа-
ровон бўлса, жамият юксалиб бораверади. 

"Барчамиз учун ҳам ота, ҳам она бўлган 
маҳаллага, шу асосда Ватан тақдирига дахл-
дорлик туйғусининг юқорилиги ушбу институт 
аввало ижтимоий бирдамлик манбаи эканини 
кўрсатади", – деди давлатимиз раҳбари.

Мурожаатномада Янги йил учун устувор мақ-
сад ва вазифалар белгилаб берилди. Биринчи 
устувор йўналиш – маҳалла инфратузилмасини 
янада яхшилаш, уларга Янги Ўзбекистон қиёфа-
сини олиб киришдан иборат. Иккинчи устувор 
йўналиш – иқтисодиётни технологик ва иннова-
цион ўсиш моделига ўтказиш, учинчи устувор 
йўналиш – ички бозорда талабни рағбатланти-
риш, тўртинчи устувор йўналиш – касбларни 
ривожлантириш ва янги меҳнат бозори архи-
тектурасини яратиш, бешинчи устувор йўналиш 
– экологик мувозанатни таъминлаш, “яшил” 
энергетика ва сув ресурсларидан оқилона фой-
даланиш, олтинчи устувор йўналиш – замона-
вий давлат бошқаруви ва адолатли суд-ҳуқуқ 
тизими борасидаги ишларни давом эттириш. 
Кўриниб турибдики, Мурожаатномада ҳамма 
соҳа қамраб олинган. 

Мурожаатномада айтилган вазифаларни ҳар 
биримиз чуқур англашимиз керак. Бу янги давр­
га, янги ҳаётга қадам. Ривожланишнинг ўзбек 
модели, харитаси. Юртбошимиз таъкидлагани-
дек, бир бўлсак, ягона халқ, ягона миллат бўлиб 
олға интилсак, кўзлаган улкан мақсадларимизга 
албатта етамиз.

Наргиза АҲМЕДОВА,
Зангиота туманидаги 

“Эски қалъа” МФЙ раиси,
“Содиқ хизматлари учун” 

медали соҳибаси

БАРЧА ШОДЛИК СЕНГА 
Б¤ЛСИН, БОЛАЖОН!

Ҳокимликда  кун  тартиби  ўзгарди

Бугун мамлакатимизда қай-
си соҳани олманг, у хоҳ таъ-
лим, спорт, тиббиёт бўладими, 
қишлоқ хўжалиги, ирригация, 
экология соҳасими, ёки ахборот 
технологиялари, энергетика, 
ижтимоий-иқтисодий тармоқлар 
– буларнинг барчасида тизимли 
ислоҳотлар амалга оширилди. 
Бу ўзгаришлар “Инсон қадри 
учун, инсон бахти учун” деган 
эзгу тамойилга асосланган ҳол-
да ҳаётга татбиқ этилмоқда. 

Бу жараёнлар Тошкент ви­
лояти мисолида янада яққол 
кўзга ташланади. Вилоят иқти-
содий имкониятлари, табиий 
ресурслари, гўзал табиати ва 
қулай географик жойлашуви би-
лан инвестициявий жозибадор 
ҳудудга айланди.

Агар 2019-2025 йилларни 
таҳлил қиладиган бўлсак, Тош-
кент вилоятига киритилган ин-
вестициялар ҳажми 6,5 баробар 
ошиб, хорижий капитал оқими 
2019 йилдаги 24 фоиздан 43 
фоизга етди. Хорижий инвести-
ция иштирокидаги корхоналар 
сони эса, 2 минг 330 тага кўпа­
йиб, ўтган даврга нисбатан икки 
баробарга яқин ўсиш кузатилди.

2025 йил учун вилоятда 
жами 5 миллиард долларлик 
инвестицияларни ўзлаштириш 
вазифаси қўйилди. Бу доирада 
2 миллиард 161,1 миллион дол-
лар тўғридан-тўғри инвестиция 
ва кредитлар жалб қилиниб, 
439 та лойиҳани ишга тушириш 
ҳамда 22,6 мингта янги иш ўрни 
яратиш белгиланди.

Сўнгги 7 йилда вилоятда 
ўзлаштирилган хорижий ин-
вестиция ва кредитлар ҳажми 
6,6 миллиард долларга етди. 
Республика бўйича инвести-
циялар улуши 2019 йилдаги 8 
фоиздан 2025 йилда 11 фоизга 
ошди. Шу давр мобайнида 326 
та йирик ва ўрта, 4 минг 551 та 
кичик лойиҳа ишга туширилиб, 
жами 148,6 мингдан ортиқ янги 
иш ўринлари яратилди.

Охирги 3 йилда йиллик ай-

ланмаси 10 миллиард сўмдан 
юқори бўлган корхоналар сони 
1,8 баробар ошиб, 1,7 мингтага 
етди. Товар айланмаси 100 мил-
лиард сўмдан юқори корхона-
лар сони эса 137 тадан 193 тага 
кўпайди. Илгари йиллик экспорт 
1 миллиард долларга ҳам ет-
маган бўлса, 2025 йилнинг 8 
ойида бу натижага эришилди. 
Бу кўрсаткичлар аҳоли турмуш 
фаровонлигини оширишда, иқ­
тисодий барқарорликни таъмин-
лашда асосий омил бўлиб хиз-
мат қилмоқда.

Саноат, хизматлар ва қиш­
лоқ хўжалиги соҳаларидаги ис-
лоҳотлар натижасида Тошкент 
вилояти ялпи ҳудудий маҳсуло-
ти изчил ўсишда давом этмоқда. 

Бу ўсишда саноат улушининг 
салмоқли ҳиссаси алоҳида аҳа-
мият касб этмоқда. Буни ҳудуд-
ларда амалга оширилаётган 
ўзгаришлардан ҳам билиш мум-
кин. 

Жумладан, Юқори Чирчиқ 
туманида илгари ташландиқ, 
чиқиндилар ташлаб кетилади-
ган ҳудуд ўрнида 4 миллион 
АҚШ доллари инвестиция ки-
ритилиб, йиллик қуввати 65 
минг тонна бўлган замонавий, 
энергия тежамкор қоғоз маҳсу-
лотлари ишлаб чиқариш корхо-
наси барпо этилди. Дастлабки 
босқичда 50 та, тўлиқ қувватда 
ишга тушгач 100 та доимий иш 
ўрни яратилиши, йиллик экс-
порт ҳажми 5 миллион долларга 
етиши режалаштирилган. 

Энергетика соҳасида ҳам 
барқарорлик таъминланмоқда. 
Пискент туманида 110 миллион 
доллар тўғридан-тўғри хорижий 
инвестиция эвазига 100 МВт. 

қувватга эга электр энергияси 
сақлаш тизими барпо этилди. 
Лойиҳа доирасида 220 кВ.ли 
подстанция қурилиб, мавжуд 
“Адолат” подстанциясига улаш 
учун 8 км. электр тармоғи тор-
тилди. Қурилиш жараёнига 200 
нафар қурувчи жалб этилди, до-
имий 30 та иш ўрни яратилиши 
кўзда тутилди. Шу билан бирга, 
2025-2026 йиллар куз-қиш мав-
сумига тайёргарлик доирасида 
2 429,84 км. электр узатиш тар-
моқлари ва 777 та трансформа-
тор пунктлари таъмирланди.

Ичимлик суви таъминоти 
масаласи ҳам давлат сиёсати 
марказида турибди. 2025 йил-
нинг декабрь ойи ҳолатига кўра, 
Тошкент вилояти аҳолисининг 2 

млн. 506 минг 900 нафари мар-
казлашган тоза ичимлик суви 
билан таъминланган, аҳолининг 
19 фоизи эса муқобил манба-
лардан фойдаланиб келмоқда. 
Осиё тараққиёт банки ишти-
рокида амалга оширилаётган 
лойиҳалар доирасида “Қоди-
рия” сув тозалаш иншооти, 560 
км. сув тармоқлари, 49 минг 257 
та хонадонга сув ҳисоблагичла-
ри ўрнатиш ишлари олиб борил-
моқда.

Ислоҳотларнинг ижтимоий 
самараси тиббиёт соҳасида 
ҳам яққол сезилмоқда. Ўртача 
умр кўриш даражаси 73,8 ёш-
дан 75,1 ёшга узайди. Сўнгги 3 
йилда вилоятда 12 та оилавий 
поликлиника, 28 та оилавий ши-
фокорлик пункти ташкил этил-
ди. 5 та туманлараро перинатал 
марказ, 4 та қўшма жароҳат-
лар ва қон-томир касалликла-
ри марказлари ишга туширил-
ди. Тиббий асбоб-ускуналарга 

миллиардлаб сўм маблағлар 
йўналтирилди, тиббий туризм 
ривожланиб, 2025 йилда 4 минг 
597 нафар чет эллик бемор да-
воланди.

Аёлларни қўллаб-қувват-
лаш, уларнинг бандлигини таъ-
минлаш ҳам давлат сиёсатининг 
устувор йўналишига айланди. 
2025 йилда қарийб 5 млн. 2 минг 
нафар фуқаронинг, жумладан, 2 
млн.дан ортиқ хотин-қизларнинг 
бандлигини таъминлаш вазифа-
си қўйилди. Тошкент вилоятида 
194 минг 662 нафар хотин-қиз-
нинг бандлиги таъминланиши 
белгиланди.

Бугун вилоятнинг 883 та 
маҳалласида 3 млн. 200 мингга 
яқин аҳоли истиқомат қилади. 

Ўтган 11 ойда 493,8 минг нафар 
аҳоли даромадли меҳнат билан 
таъминланди. “Камбағалликдан 
фаровонлик сари” дастури дои-
расида 29,1 минг оилага хизмат 
кўрсатилди. Камбағаллик дара-
жаси 8 фоиздан 2,6 фоизга, иш-
сизлик 5,7 фоиздан 4,9 фоизга 
туширилди. Шу билан бирга, 
ижтимоий ва ишлаб чиқариш 
инфратузилмасини ривожлан-
тириш учун 2 трлн. 465,8 млрд. 
сўм маблағ йўналтирилди.

Бугун Янги Ўзбекистон – бу 
рақамлар ортидаги реал ҳаёт, 
инсон тақдири, унинг эртанги 
кунга бўлган ишончидир. Барча 
ислоҳотлар инсон розилигига 
қаратилгани билан қимматли. 
Шу боис бу тараққиёт йўли орқа-
га эмас, олдинга бошлайдиган, 
инсон қадрини давлат сиёсати 
даражасига кўтарган йўл сифа-
тида тарихда қолиши шубҳасиз.

Беҳзод ЖЎРАЕВ,
журналист

Асримизнинг чорак қисми 
ҳам ортда қолди. Янги йилни 
ҳар соҳада катта ютуқлар би-

лан кутиб олдик. Юртимизнинг 
қай бир гўшасига борманг, тўй ва 
байрамлар давом этяпти. Бу ки-
шилар кайфиятида ҳам сезилади. 
Ватанимизда бўлаётган иқтисо-
дий-сиёсий ўзгаришларни кўриб 
тилингда шукрона айланади.

Бундан ташқари, бир гуруҳ 
болажонларга Президент таб­
риги солинган махсус конверт 
ҳамда келажак учун депозит 
карталари ҳам тақдим этилди. 
Бу эътибор ва ғамхўрлик бола-
лар учун ўзига хос ажойиб совға 
бўлди.

Қайд этиш жоизки, жорий йилда 
Тошкент вилояти бўйича жами 886 
дона “Президент совғаси” бола-
жонларга етказилиши режалашти-
рилган. Байрам совғаларининг 

таркиби 24 турдаги ўқув қуроллари 
ҳамда 34 хил ширинликдан иборат 
бўлиб, улар болаларнинг таълимга 
бўлган қизиқишини ошириш ва Янги 
йил қувончига қувонч қўшиш мақса-
дида жамланган.

– Суд тизими фаолиятида-
ги энг асосий мезон – адолат ва 
холисликдир, – дейди Тошкент 
вилояти суди раиси Дилшод То-
жибоев. – Янги бинода ўз вази-
фамизни бажаришимиз учун бар-
ча зарур шароит ва қулайликлар 
яратилган. Биз қонун устуворлиги 
ва инсон ҳуқуқларини таъминлаш 
йўлида фаолиятимизни доимий 
равишда такомиллаштириб бо-
рамиз. 

Айтиш жоизки, аввал фойда-
ланилган суд биносида фуқаролар 
учун мўлжалланган кутиш жойлари 
етарли эмас, суд залларининг кам-
лиги эса ишларни кўриб чиқиш жа-
раёнида муайян ноқулайликларни 
келтириб чиқарарди. Янги бинода 
мазкур муаммолар тўлиқ бартараф 
этилди. Кенг, ёруғ ва шинам кутиш 
заллари зарур техник воситалар 
билан жиҳозланиб, фуқаролар учун 
муносиб шароит яратилди. Шунинг­
дек, суд заллари сонининг кўпайиши 
судлов жараёнларини тизимли ва ўз 
вақтида ташкил этиш имконини бе-
ради.

Эътиборлиси, эндиликда ви-
лоятнинг чекка туманларидан суд 
ишлари билан келадиган фуқаролар 
пойтахтга қатнаш заруратидан ха-
лос бўлишди. Бу аҳолининг вақт ва 
сарф-харажатларини тежашга хиз-
мат қилади.

Ўз мухбиримиз

АДОЛАТ 
ОШ¡НИ

ИСЛО¥ОТЛАР 
ХАРИТАСИ

Бу сафар йиғилиш залига 
ҳужжат тахламларини қўл-
тиқлаган мулозим ва ходимлар 
эмас, уларнинг фарзандлари, 
қувноқ кулгилар, болаларнинг 

самимий табассумлари кириб 
келди.

Болажонлар вилоят ҳокими би-
лан юзма-юз учрашиб,  “катталар-
ча” йиғилишда иштирок этишди, са-
воллар беришди, самимий мулоқот 
қилишди. Улар учун бу нафақат қи-
зиқарли тажриба, балки бир умрлик 
унутилмас хотира бўлди.

Зойир Мирзаев 
болажонларни Янги 
йил билан табриклаб, 
уларга илиқ тилаклар бил-
дирди. Меҳнатсевар, би-
лимли ва ватанпарвар 
авлод – юрт келажа-
гининг энг катта бой-
лиги эканини алоҳида 
таъкидлади.

Албатта, байрам совға-
ларсиз бўлмайди. Болаларга 
ранг-баранг Янги йил совғала-
ри улашилди, ширинликлар ва 
мазали таомлар уларни янада 
хушнуд қилди.

Шунингдек,  байрам "қаҳрамон"­
лари махсус ажратилган авто-
бусда Нурафшон шаҳридаги бош 
арча майдонига Янги йил танта-
наларида иштирок этиш учун йўл 
олдилар.

Болаларнинг кўзларидаги қувонч, 
кулгу ва ҳайрат бу ташаббуснинг 
энг катта натижаси бўлди. Чин маъ-
нода, бу кун болажонлар учун ҳам, 
уларнинг ота-оналари учун ҳам илиқ 
таассуротларга бой бўлди.

Тошкент вилояти ҳокимлиги 
Ахборот хизмати

Тўғри, ҳар бир халқнинг ўз миллий таомлари, 
дастурхонларини безаб турадиган нозу неъматла-
ри бор. Ҳатто, улар орасида шунақалари ҳам учрай-
дики, ҳайратдан ёқангизни ушлаб қоласиз.

Янги йил байрами арафасида Қибрайнинг 
қирчиллама ёшдаги ошпазларидан бири Зуфар 
МУҲАМЕДАЗИЗОВ билан суҳбатлашдик. “Ёғлиққи-
на” мулоқотдан сўнг шу нарсага амин бўлдимки, 
бизнинг ўзбек ошпазлари капгир билан дунёни забт 
эта оларкан!

Келинг, аввало суҳбатдошим билан қисқагина та-
ништириб қўяй:

У 1975 йилнинг декабрида – Ялдо кечасидан беш 
кун бурун ёғни доғлаш пайти Қибрайдаги туғуруқхо-
нада туғилган. Тиши тушиб, тумандаги 10-ўрта мак-
табга боргандан кейин эринмасдан 10 йил шу ерда 
ўқиган. Болалигида илк бор тухум пиширганида бир 
ўртоғи чақириб қолган ва ўйин билан бўлиб кетиб, ту-
хум товада қолиб кетган. Ўшанда онаси Нафиса ая 
бу воқеани отаси Бахтиёр акага ҳам, ака-укалари ва 
синглисига ҳам билдирмай (она она-да!), ҳамма “иш”-
ни “бости-бости” қилган эканлар.

Мактабни тамомлаб, тумандаги 24-сонли техникум 
талабаси бўлгач, ошпазликдан дастлабки сабоқлар-
ни ола бошлаган. Паловхонтўрани дамлаш бўйича 
эса устози – отаси Бахтиёр ака. Аслида бу хонадон 
– ошпазлар оиласи. Қаҳрамонимизнинг ака-укалари 
Дониёр ва Давронлар ҳам отанинг издошлари. 

– Илк бор ўн тўрт ёшимда 30 кило ош дамлаган-
ман, – дея эслайди Зуфар оға ўсмирлик чоғларини. 
– Ўша куни отам раҳматли тўрт жойдан ошга буюрт-
ма олиб, вақтлари бўлмай қолувди. Шу ишим мен 
учун “кириш имтиҳони” бўлдию, аъло баҳолар билан 

ошпазлар оламига илк қадам қўйдим. Шунгаям 36 йил 
бўлибди. 

Техникумни тугатгандан кейин “Ўзбекистон” ва “Ле 
меридиан Тата” меҳмонхоналарининг ресторанла-
рида ишладим. Бу ерда Маҳбуба опа бош технолог, 
Қудрат ака бош ошпаз эдилар. Улардан ва яна Ботир, 
Шуҳрат, Йўлдош, Абдурайим, Рустам ака каби устоз-
лардан кўп нарса ўргандим. Бу ресторанларга баъзан 
чет эллик мутахассислар ҳам таклиф қилинар эди. 
Улардан ҳам анча-мунча ҳунар “ўғирлаганмиз”.

– Тошкентда етти тонналик ош дамлаш тадби-
рига сизниям таклиф қилишган деб эшитгандик...

– Тўғри, устозимиз Нусрат ака чақирувдилар. 
Аммо водийда бошқа хизмат чиқиб қолгани сабабли 
келолмаганман.

– Зуфар ака, хорижликлар билан ишлаган экан-
сиз, уларнинг таомлари ҳақида ҳам кўп маълумот-
ларга эга бўлсангиз керак?

– Тўғри, ҳар бир халқнинг ўз тили, урф-одатлари 
бўлганидек, биз учун қизиқ туюладиган таомлари ҳам 
бор, албатта. Масалан, Хитойда дарахт тўнкалари-
да ўсадиган замбуруғлардан тайёрланадиган антиқа 
таом бор экан. Энг қизиғи, деҳқонлар кузда ўрмон-
га бориб, эман ва каштан тўнкаларининг ёнбошига 
болта билан уриб, ёриқ ораларига вақти-вақти би-
лан сув қуйиб туришар ва орадан бир-икки ой ўтгач 
ўша ёриқлардан замбуруғлар ўсиб чиқар экан. Кейин 
замбуруғларни териб, офтобда қуритишар экан. Агар 
уларни ийланган тухумга ботириб олиб, зиғир ёғида 
қовурилса, мазаси гўштдан қолишмайдиган серлаззат 
ва тўйимли таом тайёр бўлар экан.

– Хитойликларнинг қалдирғоч уясидан шўрва 
тайёрлаши ҳақида ҳам эшитганмисиз?

– Бу мамлакатда еб бўлмайдиган тўртта нарса 
бор дейишади: учиб юрувчилардан – самолёт, сузиб 
юрувчилардан – теплоход, ўрмалайдиганлардан – 
трактор ва тўрт оёқлилардан стол экан. Хитойча таъ-
бир билан айтганда, қолган ҳамма нарсани пишириб 
ейиш мумкин. Африка, Автралия ва Янги Зеландияда 
яшайдиган айрим қабилаларда капалак ва қурт-қу-
мурсқалар севиб истеъмол қилинишини, Японияда 
саккизоёқ “тансиқ таом” саналишини айтмайсизми? 

– Пойтахт ресторанларида ишлаганингизда 
хорижлик пазандалар билан денгиз тошбақалари-
дан тайёрланадиган таомлар ҳақида ҳам суҳбат-
лар бўлганми?

– Ҳа, шу мавзуларда гаплашганмиз. Уларнинг ай-
тишича, Тинч ва Ҳинд океанлари соҳилларида яшай-
диган халқларнинг кўпчилиги денгиз тошбақаларига 
мазахўрак бўлиб қолишган ва уларни “тирик консер-
ва” деб аташар экан. Бунинг учун тошбақани тўнта-
риб, олов устига қўйишса, бас, “лаззатли таом” тайёр 
бўлиб тураверади. Индонезия ва Бирма мамлакат-
ларида чигиртка, Австралияда тимсоҳ гўшти хўшхўр 
егулик ҳисобланса, Швецияда помидор ва бодрингни 
асалга ботириб ё устига шакар сепиб истеъмол қили-
шар экан.

– Ўзбекларимиз энг ҳурматли меҳмонлар шара-
фига албатта палов дамлашади. Бошқа халқларда 
ҳам ана шундай “шоҳ таомлар” бўлса керак?

– Албатта, бор-да! Масалан, Голландия мамлака-
тини пишлоқсиз тасаввурга сиғдириб бўлмайди. Шу-
нинг учун “Голландия пишлоғи” деган атама дунёга 
машҳур бўлиб кетган. Шуниси қизиқки, голландиялик­
лар қуюқ овқатгаям, суюқ овқатгаям пишлоқ солаве-
радилар. Бу халқ таомномасидан қовурилган пишлоқ, 

димланган пишлоқ, қайнатилган пишлоқ, эритилган 
пишлоқ каби ўнлаб таомлар ўрин олган. Одатда биз-
нинг пазандачилигимизда “Овқатнинг мазаси тузи 
билан” деган гап бор. Лекин Голландияда “Овқатнинг 
мазаси пишлоғи билан” экан.

– Чет элликлар бизнинг миллатга ўхшаб умри-
да ош, тандир-кабоб, қази-қарта, ҳеч йўқса “холо-
дец” ёки “табака”дек қувватлироқ егуликлардан 
тановул қилмас экан, шунгами нуқул ранглари оқ 
сурпдек бўлиб юришади...

– “Табака” деганингиз учун бир қизиқ маълумот. 
Париж шаҳрида “Товуқнинг чап оёғи” деган ғалати 
қаҳвахоналар бор. У ерда фақат товуқнинг чап оёғи-
дан лаззатли таомлар тайёрланади.

– Нега энди айнан чапига қизиқишар экан?
– Французлар аниқлашибди: товуқлар дам олган-

да ўнг оёғида тик туриб, чапини йиғиб олишар экан. 
Шунинг учун чап сонининг гўшти ўнгига нисбатан ши-
ринроқ бўлар эмиш. 

– Зуфар ака, суҳбат давомида билдимки, дунё 
таомлари ҳақида кўп маълумотларга эга экансиз. 
Баъзи ҳамкасбларингизга ўхшаб ўзга юртларда – 
яхши ҳақ тўлайдиган жойларда ишлаб келиш фик
ри ҳеч хаёлингиздан ўтганми?

– Шундай бўлган. Олма-отадаги бир кафега ишга 
таклиф қилишган. Менинг ишим уларга ёқдиям. Ле-
кин бир ҳафтада юртга қайтиб келдим. Негаки, оила-
дан олисларда ўн баравар кўп пул топиш мумкиндир, 
аммо бундай яшашда файз бўлмас экан... 

– Унда ўттиз олти йиллик тажрибага эга, устоз 
кўрган мутахассис сифатида бирор илмий иш ёки 
ёш ошпазлар учун қўлланма ёзсангиз бўлмайдими?

– Шундай ниятларим ҳам йўқ эмас. Чунки инсон-
нинг билганларидан билмаганлар қанча кўп баҳра-
манд бўлса, буям савоб. Аммо масала шундаки, сиз 
ижод қилсангиз, “Назм ва наво” бўлади. Биз “ижод” 
қилсак, “Ҳазм ва ҳаво” бўладими? 

...Интервьюни шу ерида тўхтатдик. Чунки ошни су-
задиган вақт бўлгани учун суҳбатдошимни қозон бо-
шига чақириб қолишди. 

Майли, иккитагина саволга жавоб олишга улгур-
май қолибман. Биринчиси: “Статистик маълумотларга 
қараганда, олтмиш йил умр кўрган европалик фуқаро 
ўрта ҳисобда юз минг марта овқатланиб, бунга ўн беш 
йил сарфлар экан. Хўш, бизда-чи?” деган савол эди. 

Аммо, “чачи-пити” тузиб берган иккинчи савол-
ни бермасликка қарор қилдим. Ўзингиз ўйланг ахир, 
“Ирландлар картошкани, италияликлар унли маҳсу-
лотларни, греклар сабзавотларни, португаллар эса 
балиқхўрликни хуш кўришар экан. Гўшт ейишда не-
мислар билан бельгияликлардан ўтадигани йўқ” де-
ган гапни эшитган Қибрайнинг қирчиллама ёшдаги 
повури “Мухбир ака, ён-атрофингизда қашқадарёлик­
лар йўқми?” деса, хижолат бўп қолмайманми? 

“Чачи-пити” эмас, “чай-пити” ёрдамида
“Тошкент ҳақиқати” мухбири 

Тўхтамурод ҲАСАНБОЙ тайёрлади.

Ёки қибрайлик қирчиллама ёшдаги 

ошпаз билан “ёғлиққина” интервью

Байрамбоп суҳбатЎзбек миллий таомлари, тан-
сиқ неъматлари оламга 

машҳур десак муболаға бўлмайди. Сабаби бизнинг сумалагу ҳалимлари-
миз, паловхонтўраю-тандир кабобларимиз, норину лағмонларимиз, чуч
вараю-мантиларимиз бошқа бирорта халқ пазандачилигида учрамайди.

¥азм ва µаво

МА¥АЛЛАЛАРГА СПОРТ 
ЖИ¥ОЗЛАРИ "КАРВОНИ"

Нурафшон шаҳридаги “Нурафшон Арена” спорт 
мажмуасида 2025 йил давомида самарали фаоли-
ят юритган спорт мактаблари, уларда фаол хизмат 
кўрсатаётган мураббийлар, мутахассислар ва иш-
чи-ходимларни тақдирлаш маросими бўлиб ўтди.

Тошкент вилояти ҳокимлиги ҳамда вилоят Спорт 
бошқармаси ҳамкорлигида ўтказилган тадбир нафақат 
соҳадаги ютуқларни эътироф этиш, балки ёшларни 
соғлом турмуш тарзига кенг жалб қилиш, оммавий 
спортни ривожлантириш мақсадида ташкил этилди.

Маросимда Президентимизнинг Олий Мажлис ва 
Ўзбекистон халқига йўллаган Мурожаатномасида бел-
гиланган устувор вазифалар ижросини таъминлаш 
мақсадида ҳудудларда оммавий спортни ривожланти-
ришга қаратилган амалий ташаббуслар илгари сурил-
ди.

Жумладан, 2026 йилнинг “Маҳаллани ривожланти-
риш ва жамиятни юксалтириш йили” деб номланиши 
муносабати билан Тошкент вилоятидаги 883 та маҳал-
лага мўлжалланган илк “Спорт жиҳозлари карвони” 
йўлга чиқди. Карвонга киритилган замонавий спорт 
анжомларининг умумий қиймати 1 миллиард сўмдан 
ортиқни ташкил қилади. Бу жиҳозлар маҳаллаларда 
спорт инфратузилмасини мустаҳкамлаш, аҳоли ва 
ёшларнинг спорт билан мунтазам шуғулланиш имко-
ниятларини кенгайтиришга хизмат қилади.

Тадбирда юқори натижаларга эришган ёш спортчи-
лар ва соҳа вакилларига ташаккурнома ҳамда эсдалик 
совғалари топширилди.

Ўз мухбиримиз
Меҳриддин ИБРАГИМОВ олган сурат

СО£ОЛЛИ
ИЛ БОБОО£

 Ҳикоя

Дилнуранинг қувончи 
ичига сиғмайди. Дадаси 

билан биргаликда хона тўри-
даги кўм-кўк арчани безатиш-

гани-ю, ойижонисига байрам 
дастурхонини тайёрлашда ёр-

дамлашгани ажойиб иш бўлди-да! 
Энг қизиғи, Янги йил яқинлашганда 

кутилмаганда уларникига Қорбобо кириб 
келди. У меҳмонлар даврасига яқинлашиб, 
ҳаммага бирваракайига:

– Ассалому алайкум, азизларим, – деди 
ва салобатли овоз билан сўз бошлади. 
– Барчангизни кириб келаётган Янги йил 
билан қутлайман! Омад ва бахт ҳамиша 
ҳамроҳингиз бўлсин!.. 

Кейин ҳаяжон билан боқиб турган Дил-
нурани ёнига имлаб:

– Қани, қизим, Янги йилга бағишланган 
шеърларингдан айтиб бер-чи, – деса бўла-
дими?! Қизалоқ саросимага тушди: “Мени 
шеър ёдлаганимни қаердан биларкин?”

Қизалоқ аввал Қорбобога, сўнг меҳмон-
ларга бир-бир қараб қўйди. Томоқ қирди. 
Оғиз жуфтлади. Айтмоқчи бўлган мисралар 
хаёлидан кўтарилди. “Вой! Шеърим қандай 
бошланарди?!” Беихтиёр кўрсаткич бар-
моғини лабига теккизди. 

– Шошилмасдан, эркин ҳолда айтавер, 
қизим!

Қорбобонинг тасаллисидан ҳаяжони бо-
силди. Киприкларини пирпиратиб, турфа чи-
роқлари янаям кўркамлик бағишлаб турган 
арчага боқди...

Бурканиб оппоқликка, 
Қадам  босар Янги йил. 
Олам тўлар шодликка, 
Қувончларга тўлар дил...
Шеърни тугатгач, саҳнада кўрган сухан-

дон опадек чап қўлини кўксига босиб, чапак 
чалаётган Қорбобо ва меҳмонларга таъзим 
қилди. 

– Баракалла, қизим! Мана бу совға шеър­
ни қойилмақом қилиб айтганинг учун! 

У Қорбобо узатган қалин ва чиройли 
муқовали “Дунё халқлари эртаклари” ки-
тобини қўлига оларкан, кўзлари қувончдан 
порлади:

– Раҳмат, Қорбобожон!
Дилнура меҳмонларга манзират қилаёт-

ган дадасига юзланди:
– Дада, дадажон, Сизга айтган китобим 

шу эди-да! 
– Оббо, она қизим-ей! – хижолатомуз сўз 

бошлади дадаси. – Туман марказидаги ки-
тоб дўконидан ҳам, кутубхонадан ҳам сўраб 
тополмагандим-а!

– Дадангиз тўғри айтяптилар, – қизга юз-
ланди Қорбобо. – Бу китоб нашрдан чиқи-
ши билан тезда сотилиб кетган экан. Қайта 
нашр қилишибди. Ҳали ҳамма дўконларга 
етказишга улгуришмаган чоғи... 

– Бўлмаса, Сиз қаердан топдингиз?
Саволдан Қорбобо кулиб юборди:
– Менми, мен... – у бироз ўйланиб тур-

ди-да, кейин қалин қошларини чимириб, уй 
тўрига тикилганча гапида давом этди, – ўр-

монлару тоғлар, саҳролар ошиб келаётиб, 
ажойиб, ниҳоятда гўзал шаҳар Тошкентда 
тўхтадим. Бундай қарасам, “Китоб олами” 
дўкони харидорлар билан гавжум. Навба-
тим келгач, ҳар хил китоблардан олдим-да, 
биттасини Дилнурага бериш учун бу ёққа 
шошилдим. 

– Вой, исмимни қаердан биласиз? Ё 
сеҳргармисиз?

– Сеҳргар эмасман-у, аммо одамларга 
қараб, хаёлларидан нима ўтаётганини ҳис 
қилоламан. Масалан, сен шеър ёдлашни, 
эртаклар ўқишни яхши кўрасан, тўғрими?

– Ҳм...  
– Шунинг учун ҳам бу совғани сенга атаб 

олдим. Яна бир гап, иккинчи чоракни яхши 
баҳолар билан якунлабсан-у, лекин негадир 
математикадан ўзлаштиришга қийналаётган 
экансан...

– Вой, буни қаёқдан биласиз?
– Биламан, қизим, биламан. Йўл-йўлакай 

мактабларга кириб, синф журналларига кўз 
ташладим. Қайси ўқувчи қандай ўқиши мен-
га аён бўлди...

– Қойил! – чапак чалиб юборди Дил-
нура. – Энди Янги йилдан бошлаб ҳамма 
фанлардан аъло баҳолар олишга ваъда 
бераман!

– Худди синфдошинг Асилбекка ўх-
шаб-а?

Дилнура шошганидан айтмоқчи бўлган 
сўзларини жамлолмай қолди. 

– Сиз Асилбекни ҳам танийсизми?
– Бўлмасам-чи?! Аълочиларни бир мен 

эмас, ҳамма танийди.
Қорбобо шундай деб мезбонларга юз-

ланди: 

– Энди менга рухсат берсангиз. 
– Қорбобо, аввал дастурхонга 

марҳамат, – дея мулозамат кўрсатди 
Дилнуранинг дадаси. – Янги йилни бирга ку-
тайлик энди!

– Ҳали борадиган жойларим кўп. Янги 
йил киргунча улгуришим керак! Майли, дас­
турхондан туз тотай. 

У нондан бир тишлам олди ва яхши ният-
лар айтиб дуога қўл очди. 

Мана, орзиқиб кутилган Янги йил ҳам 
бошланди. Тун ярмигача телевизор кўриб, 
суҳбатлашиб ўтирган бўлсалар-да, негадир 
Дилнуранинг уйқуси келмасди. 

“Қорбобонинг ташрифи зўр бўлди-ю, 
қишки таътилнинг чўзилиши... – хаёлидан 
ўтказар эди у. – Тезроқ ўқиш бошлансайди. 
Ахир дугоналарига Қорбобога шеър айтиб 
бергани, совғага китоб олгани, ҳамма-ҳам-
масини айтиб беради. Улар ишонишарми-
кин?! Партадоши, бошқаларни мазах қи-
лишдан тап тортмайдиган Наргиза қовоғини 
осиб, лабларини чўччайтириб “Мақтанма 
ғоз” деса керак. Синфдошларининг севиниб 
айтган гапларини кўтаролмай, ичи қорали-
гини сездириб қўядиган Ботир ҳамманинг 
олдида изза қилиб “Чўпчагингни боғча бола-
ларига айтгин” демасмикин... Қорбобонинг 
уйимизга келгани рост-ку! Бор гапни айта-
ман. Хоҳ ишонишсин, хоҳ...” 

 Дилнура кутган кун бошланди. 
Хонага бирин-кетин кириб келган ўқувчи-

ларнинг ҳам ниманидир айтгиси келаётгани 
шундоққина юз-кўзларидан билиниб турар-
ди. 

Даврага қўшилган Хуршид пальтосини 
ечиш асносида қўлтиғига қистирилган шах-

мат тахтасини қўлига олди-да, ҳозиргина 
мусобақада ғолиб бўлгандек боши узра ҳам-
мага кўз-кўз қилди:

– Биласизларми, буни-чи менга Қорбобо 
совға қилди. “Бу йил мактабда ёш шахматчи-
лар ўртасида яхши натижага эришганингдан 
хабардорман. Янги йилда эса чемпион бўли-
шинг керак” деди. 

– Қорбобонинг гаплари рост экан-да! – 
деб юборди беихтиёр Дилнура.

– Қанақа гапи? – унинг оғзига тикилишди 
синфдошлари.

– Қорбобо синфимизда ким қандай ўқи-
ши-ю, кимнинг нимага қизиқишигача билар-
кан... Асилбекнинг математикани кучли би-
лишини ҳам...

Синф раҳбари Рамазон муаллимнинг 
жарангдор овози болалар суҳбатини бўлиб 
юборди. Болалар бир-бирларига гал бермай 
Қорбобонинг ташрифи ҳақида гапириб бера 
бошлашди.

Муаллим шогирдларининг ҳаяжон билан 
айтган ҳикояларию таассуротларини тинглар 
экан, гоҳ ҳайратдан кўзларини катта-катта 
очиб-юмар, гоҳ кулимсирар, баъзан бошини 
сарак-сарак қилиб қўярди. У ҳаммани диққат 
билан эшитгач, болаларча қувониб:

– Қойил! Демак, ўзларинг истаган совға-
ни олибсизлар-да! Бунақанги Қорбобони ҳе-
чам эшитмагандим! – деди-да, чапак чалиб 
юборди. Унга болалар ҳам қўшилишди. 

– Устоз, бир нарсани сўрасам майлими? 
– Ботирнинг тўсатдан айтган гапига ажа-
бланган синфдошлари бир унга, бир муал-
лимга юзланишди. – Ҳалиги... бизникига кел-
ган Қорбобо нимаси биландир Сизга ўхшаб 
кетаркан...

– Йўғ-е, – қизаринди муаллим. Бироздан 
сўнг болаларга боқиб деди:

– Ахир ҳаммангизга ёққан Қорбобога ўх-
шасам ёмонми?

Бошқа болалар ҳам хаёлларида Қорбо-
бо билан муаллимни қиёслай бошладилар. 
Оппоқ соқоли кўксига тушган, эгнида қор 
зарралари сочилган тўн, совғага тўла қоп... 
сўзлари салмоқли Қорбобони кўз олдилари-
га келтиришди-ю, беихтиёр муаллимга син-
чиклаб тикилишди. Ҳамиша галстук ва кўй-
лаги, костюм-шими ўзига ярашиб турадиган, 
сочлари бир текис таралган устоз... 

Қорбобо ва муаллим. Муаллим ва Қорбо-
бо... Болалар ҳарчанд ҳаракат қилишмасин, 
уларни бир-бирига ўхшатишолмади. Улар-
никига ташриф буюрган Қорбобо, ростакам 
Қорбобо эди-да! 

Абдулла АЙИЗОВ, 
Ўзбекистон Ёзувчилар 

уюшмаси аъзоси

ko‘p millatli xalqimizni

bilan samimiy muborakbod etadi!
Mahallani rivojlantirish va jamiyatni yuksaltirish yili 

yurtdoshlarimiz uchun cheksiz imkoniyatlar yili bo‘lsin!
Yil davomida xonadonlarimizdan fayzu baraka, 

dasturxonlarimizdan to‘kin-sochinlik arimasin!
Yangi O‘zbekistonimiz bundanda ravnaq topib, 

gullab-yashnayversin, azizlar!

Yangi – 2026-yil

Yangi yil
Qirq yilda bir yigit kelar olamga, 
Yigit yuragimni ko‘mma alamga. 
Yana qirq yil xizmat qilay onamga  
Yangi yil, yaxshi yil bo‘lib kel endi.  

Archajon, yumshatgil ignalaringni,
Kel, tashla, araz-u ginalaringni. 
Ko‘kka chiqay bosib zinalaringni,  
Yangi yil, yaxshi yil bo‘lib kel endi.   

Ko‘k toqiga hilolchiroq ilindi, 
Yorug‘ g‘ussalarga oshno dil endi. 
Kipriklar ham oppoq atirgul endi, 
Yangi yil, yaxshi yil bo‘lib kel endi.   

Iqbol MIRZO

Qor zarrasin tutib qololmas nigoh, 
Goh zarra nigohdan bag‘rim tilindi. 
Qor yog‘sin – yopilsin izlaring, gunoh. 
Yangi yil, yaxshi yil bo‘lib kel endi.   

Qormi – kul ostida miltiraydi cho‘g‘, 
Ketganlar jon uzib ketmaganlar, yo‘q! 
Senga yetganlar bor, yetmaganlar yo‘q, 
Yangi yil, yaxshi yil bo‘lib kel endi.  

Dehqonning uyini to‘ldir bug‘doyga, 
Sabr ber miskinga, insof ber boyga. 
Tinchlik, ko‘nglito‘qlik shoh-u gadoyga, 
Yangi yil, yaxshi yil bo‘lib kel endi.     

2026-yil taqvimi


